
� GLOSSA

Finalmain! 
«Finì cun faussa toleranza!»

DA SILVIO CAMENISCH

Q uesta «Resoluziun» 
paiverscharfa dals 

idiomists sursilvans a la ra
dunanza generala da final
main betg vulair rinforzar 
pli il rg, è bain stada in’ura 
da staila cun «il» pievel. 
Pelvair ina lecziun da de
mocrazia pli directa al lieu, 
la Fermata. Bravura che 
dastgass scriver istorgia. To
tal local e sursilvan. Enclin 
duas giadas al manaders 
spiertals ed er reals cun il 
pievel. Urden d’idioms sco 
decoraziun d’onur vid il 
culier pli che merità!

Quels e quellas han gì ils
«ovs» da mussar al pie

vel ch’ins saja er ina giada
burgais grittentads, «Wut
bürger», ch’è uss moda e
sappia vegnir energic sco il
cristian Gerhard Pfister: «Fi
nì cun faussa toleranza!» Bu
obs muslims han da dar il
maun a la scolasta senza
martgadar. Unverhandelbar!

F inalmain ha la supras
tanza cun «il» pievel ru

mantsch, per saldo 57 dals 
noss ed intginas absten
ziuns turpegiusas, mussà 
ch’i dat «uonn» nagin onn 

da la misericordia. L’«onn 
da la misericordia» dastga 
papa Franciscus gugent 
proclamar per da tutta sort 
canaglia gianira brajada ra
taina marmaglia schenta, 
sia chaussa. Nossa chaussa, 
chaussa nossa èsi da serrar e 
votar endretg. «Schulter. 
Schluss.» (Frank A. Meyer)

C un unanimitad da 
57:0 ed intginas ab

stenziuns turpegiusas ha il 
pievel votà endretg sco stà 
da spetgar. Ins avess spetgà 
er da quels ch’èn s’abste
gnids da votar sco tschels 
sco quai ch’i fiss stà obliga
ziun, nunscritta! tira insatgi 
facit on pierten suenter 
messa. Pertge ch’intgins èn 
s’abstegnids na vegn betg 

or. Dastg’ins specular. Tut
tina anc ì or bain, quella 
giada, e sa resultà per saldo: 
tuts pro!

F inì cun fallada miseri
cordia! Ins ha gì pazien

za narra, ha accumpagnà, 
ha mirà tiers dis e notgs e 
notgs e dis il moribund, rg, 
sin la staziun palliativa da
vosa fermata sin dumonda. 
Na vul betg laschar dar ed 
ir, vul e vul betg ceder. El 
stuess mo smatgar il buttun 
fermata sin dumonda. Fa
schess finalmain vegnir ina 
bufatga sora da notg, ein 
«Würgeengel» sco el «Tat
ort», faschess quella… cun 
in plimatsch! Buna notg, 
dorma bain…

U ss uss finalmain è el 
crai jau mort. La 

mort ha superà la vita. Fi
nalmain. Grazia. Ina ed in, 
ed anc in vegl derschader 
«gratuit» èn s’indignads en 
nossa gasetta. Tschels han 
finalmain capì: fiss stà tut
tafatg faussa toleranza e 
nundegn da prolungar a 
semper ses qua sin terra 
«pitir, pitir, epi, epi murir». 
Igl è bun uschia. Stoss jau 
mez bragir, stgisai. In fazi
let gugent.

� L’AURA

I vegn considerablamain pli chaud
Situaziun generala: La pressiun 
auta maina aria umida vers il sid 
ed influenzescha er l’aura tar nus. 
Oz: En il Grischun dal nord ed en 
Surselva la damaun anc surtratg 
ed en il decurs dal di adina dapli 
sulegl. Durant il di temperatu
ras maximalas da 20 grads. Il 
cunfin da nulla grads è 
tar 4000 m sur mar. En 
l’Engiadina ed en il sid 
plitost aura variabla cun 
scleridas. Temperaturas da 15 
fin 25 grads, cunzunt en las re
giuns pli bassas.
Prognosa: Mesemna e gievgia en 
Surselva, en il Grischun central, 
en l’Engiadina ed en il sid sulegl 
e chaud cun temperaturas fin 32 
grads.

Collià Wandorama cun radunanza annuala
La Cuminanza grischuna per 
sendas è sa radunada ad Arosa. 
Var 90 commembers han pren
dì part da la radunanza annua
la. L’organisaziun da viandar 
che po festivar quest onn ses 
giubileum da 60 onns po nudar 
in quint guliv per l’onn 2015. Il 
president da la Cuminanza gri
schuna per sendas, il deputà 
Walter Grass, ha menziunà en 

ses rapport annual las sfidas ac
tualas per l’organisaziun. Tran
ter auter ha el fatg attent sin la 
tegnida da vatgasmamma e la 
reorganisaziun da sendas. En 
connex cun il giubileum da 60 
onns ha l’uniun envidà a l’em
prim «Wandorama» ad Arosa. 
Malgrà l’aura instabila han tut 
en tut radund 170 persunas fatg 
part da quest’acziun da viandar.

Pli spert internet a Mustér
La rait fixa da telefon en il vitg
da Mustér e las fracziuns da Se
gnas, Acletta, Clavaniev e Fal
tscharidas èn modernisadas il pli
tard davent da mez fanadur. Da
pi passa mez onn vesan ins en la
vischnanca da Mustér adina pu
spè lavurers ch’èn en tumbins a
l’ur da la via vid lavurar. Els èn
londervi da modernisar la rait fi
xa da telefonins. Tenor la pleda
dra da medias da la Swisscom
Sabrina Hubacher vul quai dir
ch’i vegn tratg cabels da fibra da
vaider pli manaivel tar la clien

tella. Da questas lavurs senta la
clientella da la Swisscom pir in
satge cura ch’i dat la midada dal
cabel d’arom sin il nov cabel da
fibra da vaider. Lura datti tenor
Sabrina Hubacher ina interrup
ziun dad in mez di. Sco ella di
avess la clientella da vegnir in
furmada var 10 dis avant l’inter
rupziun. La modernisaziun por
scha ina lingia d’internet pli
sperta. La decisiun schebain ins
vul profitar da quai u na resta pe
rò tar il client, punctuescha
Hubacher.

A Mustér chatt’ins da preschent divers pitschens plazzals da lavur per mo-
dernisar la rait da telefon fix. FOTO RTR, G. HOSANG

Mustér

Glion

Tusaun

Cuira

Tavau

Zernez

Arosa

Scuol

Spligia

Mesocco

San Murezzan

Sta. Maria

Landquart

Poschiavo

17°
10°

16°
7°

15°
6°

15°
7°

19°
9°

16°
7°

19°
11°

15°
7°

21°
11°

17°
6°

17°
8°

19°
10°

19°
11°

20°
10°

gigale2
Textfeld

gigale2
Textfeld

gigale2
Textfeld
    La Quotidiana 21-6-2016, p. 16

gigale2
chattà




